
వాల్మీకిప్రోక్తః   మహాభారతతత్త్వోపదేశః

వాల్మీకిరువాచ ।
వేదవ్యాస కిమాదౌ త్వం శ్రోతుమిచ్ఛసి  సమ్ప్రతి ।
తదహం భారతాదీనాం వీజం తే ప్రవదామి  వై ॥ ౧॥
వ్యాస ఉవాచ ।
కీదృశం భారతం నామ కిం ఫలం తస్య తద్వద ।
కేన వాహం కరిష్యామి కేన శక్తిర్భవేన్మమ  ॥ ౨॥
వాల్మీకిరువాచ ।
భారతం కృతవాన్ పూర్వం దేవో నారాయణః స్వయమ్ ।
రామాయణం తస్య వీజం పరాత్పరతరం మతమ్ ॥ ౧౧॥
ఆదౌ రామాయణం దేవో బ్రహ్మణే  దత్తవాన్ పురా ।
దత్తఞ్చ బ్రహ్మణా  మహ్యం శ్లోకబద్ధం   మయా కృతమ్ ॥ ౧౨॥
విస్తారితఞ్చ రుచిరం వేదార్థసారసమ్మతమ్  ।
పునశ్చ భారతం కర్తుం బ్రహ్మణా  దేశితోఽప్యహమ్ ॥ ౧౩॥
నైవ  స్వీకృతవాన్ పూర్వం భారతం కర్తుమేవ చ ।
భారతస్య విధానాయ త్వం నారాయణనిర్మితః ॥ ౧౪॥
రామాయణాచ్చ విస్తీర్ణం  త్వం మహాభారతం కురు ।
రామాయణపరీపాట్యా త్వం మహాభారతం కురు ॥ ౧౫॥
రామాయణస్య కావ్యస్య భారతస్య చ వై మునే ।
విశేషాత్ శ‍ృణు మద్వాక్యాన్నారాయణనిరూపితమ్ ॥ ౧౬॥
ఏక ఏవ స్వయం దేవః పరమాత్మా విభుః ప్రభుః  ।
కాలాకాశస్వరూపోఽసౌ సుఖదుఃఖవివర్జితః  ॥ ౧౭॥
సోఽయం మానుషతాం గత్వా స్వేచ్ఛయా కమలాపతిః ।
చిక్రీడ  జగతీమధ్యే రక్షోవధచ్ఛలేన వై ॥ ౧౮॥

ధర్మాంశ్చ దర్శయామాస వర్ణాశ్రమవిభాగశః   ।
అహం తద్వర్ణయిష్యామి  కావ్యం రామాయణాహ్వయమ్ ॥ ౧౯॥
పరమాత్మస్వరూపస్య సీతానాథస్య చేష్టితమ్  ।
వర్ణితం  చైకరూపస్య  తచ్ఛరీరవిశేషవత్ ॥ ౨౦॥
సఏవ దేవో భగవాన్ కృష్ణః  కమలలోచనః ।
జీవద్వితీయశ్చిక్రీడ ़ భూభారక్షయహేతవే ॥ ౨౧॥
జీవాత్మపరమాత్మానౌ నరనారాయణావుభౌ ।
అర్జునశ్చ  తథా కృష్ణస్తావేవ  స్వేచ్ఛయా స్థితౌ  ॥ ౨౨॥
పఞ్చానాం పాణ్డుపుత్రాణాం   తృతీయోయోఽర్జునో  నరః ।
కృష్ణశ్చ  దేవకీపుత్రో వాసుదేవోఽఖిలార్త్తిహా ॥ ౨౩॥
నారాయణో వాసుదేవో నరశ్చైవార్జునాహ్వయః   ।
నరనారాయణమయం తన్మహాభారతం విదుః ॥ ౨౪॥
ఏకం నారాయణమయం కృతం రామాయణం మయా ।
రామాయణే భారతే చ విశేషోఽయముదాహృతః ॥ ౨౫॥
గోపనీయో హ్యయం పన్థా న వాచ్యం యస్య కస్యచిత్ ॥ ౨౬॥
ఈదృశం భారతం ప్రోక్తం   నరనారాయణాత్మకమ్ ।
భారతం పరమం పుణ్యం భారతం దేవసమ్మితమ్ ।
భారతం భవనే యస్య తస్య హస్తగతో జయః ॥ ౨౭॥
భారతస్య సముద్రస్య  మేరోర్నారాయణస్య చ ।
అప్రమేయాణి  చత్వారి పుణ్యతోయగుహాగుణాః ॥ ౨౮॥
భారతస్యాన్తరీక్షస్య కాలస్య చ హరేరపి ।
అప్రమేయాణిం  చత్వారి భావః సీమా గతిః క్రియా  ॥ ౨౯॥
భారతస్య చ గఙ్గాయా  శివస్య చ హరేరపి ।
అప్రమేయాణి  చత్వారి నామపుణ్యార్థశక్తయః   ॥ ౩౦॥
భారతం శ్రూయతే  స్వర్గే భారతం శ్రూయతే  క్షితౌ ।
భారతం శ్రూయతే  చైవ  పాతాలే పరమాదరైః  ॥ ౩౧॥
భారతే వివిధా అర్థా భారతే వివిధా కథా ।
భారతే షడ్దర్శనాని  భారతే ధర్మసఞ్చయాః ॥ ౩౨॥

న భారతమనాశ్రిత్య  కథా కాచిత్ ప్రవర్త్తతే   ।
ఆహారమనపాశ్రిత్య  శరీరస్యేవ ధారణమ్ ॥ ౩౩॥
యద్రాత్రౌ  కురుతే పాపం బ్రాహ్మణస్త్విన్ద్రియైశ్చరన్    ।
మహాభారతమాఖ్యాయ పూర్వాం సన్ధ్యాం  విముఞ్చతి ॥ ౩౪॥
యదహ్నా కురుతే పాపం బ్రాహ్మణస్త్విన్ద్రియైశ్చరన్    ।
మహాభారతమాఖ్యాయ సన్ధ్యాం  ముఞ్చతి పశ్చిమామ్ ॥ ౩౫॥
పూజయేద్ధారతం  గేహే స్థాపయేత్  భారతం గేహే ।
దద్యాచ్చ భారతం సద్భ్యః పఠేదపి ॥ ౩౬॥
స ఏవ పరమశ్రీమాన్  సార్థకం  తస్య జన్మ చ ।
వృషోత్సర్గశతఞ్చైవ   గయాశ్రాద్ధశతం   తథా ॥ ౩౭॥
రాజసూయాశ్చమేధౌ చ యజ్ఞో విపులదక్షిణౌ ।
సదక్షిణౌ భారతస్య శ్రవణం  పాఠ ఏవ చ ।
తుల్యాన్యేతాని కర్మాణి మిథః ప్రతినిధీన్యపి  ॥ ౩౮॥
దక్షిణా భారతస్యాపి ఆత్మా సర్వస్వమేవ చ ।
సర్వస్వం భారతే దద్యాత్ సర్వస్వం పితృమాతృషు ॥ ౩౯॥
సర్వస్వం గురువే దద్యాత్ సర్వస్వం యాచకే క్రమాత్  ।
ఇత్యేవం తే ఫలం ప్రోక్తం   భారతస్య సమాసతః ॥ ౪౦॥
॥ ఇతి బృహద్ధర్మపురాణే  త్రింశత్తమోఽధ్యాయే  వ్యాసమహర్షే
వాల్మికీద్వారా (మహా)భారతతత్త్వోపదేశః సమ్పూర్ణః  ॥
॥ బృహద్ధర్మపురాణమ్  । పూర్వఖణ్డః  । అధ్యాయః ౩౦। ౧-౪౦॥

Valmikiproktah Mahabharatatattvopadeshah

pdf was typeset on March 27, 2023

Please send corrections to sanskrit@cheerful.com

mahAbhAratatattvopadeshaHvAlmIkikRRitaH.pdf 3



వాల్మీకిప్రోక్తః   మహాభారతతత్త్వోపదేశః

4 sanskritdocuments.org


	Document Information
	Document Text
	Document Credits

